
«Գիտության և կրթության բնագավառներում նշանակալի նվաճումներ ունեցող քաղաքացիներին պարտադիր զինվորական ծառայության զորակոչից տարկետում տալու կարգը և պայմանները սահմանելու, Հայաստանի Հանրապետության կառավարության  2002 թվականի օգոստոսի 29-ի N 1394-Ն և 2015 թվականի փետրվարի 5-ի N 117-Ն որոշումներում փոփոխություններ կատարելու, ինչպես նաև Հայաստանի Հանրապետության կառավարության 2000 թվականի հունվարի 13-ի N 15 որոշումն ուժը կորցրած ճանաչելու մասին», «Մշակույթի և արվեստի բնագավառներում նշանակալի նվաճումներ ունեցող քաղաքացիներին պարտադիր զինվորական ծառայության զորակոչից տարկետում տալու կարգը և պայմանները սահմանելու մասին» և «Սպորտի բնագավառում նշանակալի նվաճումներ ունեցող քաղաքացիներին պարտադիր զինվորական ծառայության զորակոչից տարկետում տալու կարգը և պայմանները սահմանելու մասին» ՀՀ կառավարության որոշումների նախագծեր առնչությամբ շահագրգիռ մարմինների կողմից արված առաջարկությունների վերաբերյալ
	Հ/հ
	Առաջարկության հեղինակը
	Առաջարկության 
բովանդակությունը
	Եզրակացություն

	1.
	ՀՀ Նախագահի աշխատակազմ

ՀՀ Նախագահի գլխավոր ռազմական տեսչություն
	«Գիտության և կրթության բնագավառներում նշանակալի նվաճումներ ունեցող քաղաքացիներին պարտադիր զինվորական ծառայության զորակոչից տարկետում տալու կարգը և պայմանները սահմանելու, Հայաստանի Հանրապետության կառավարության 2002 թվականի օգոստոսի 29-ի N 1394-Ն և 2015 թվականի փետրվարի 5-ի N 117-Ն որոշումներում փոփոխություններ կատարելու, ինչպես նաև Հայաստանի Հանրապետության կառավարության 2000 թվականի հունվարի 13-ի N 15 որոշումն ուժը կորցրած ճանաչելու մասին» ՀՀ կառավարության որոշման նախագիծ.
Նախագծում անհրաժեշտ է նախատեսել այնպիսի լուծումներ, որոնց շրջանակներում կապահովվի նաև «բանասիրություն» և «պատմագիտություն» մասնագիտություններ ունեցող քաղաքացիների տարկետման հնարավորությունը:
Ներկայացված մյուս ՀՀ կառավարության որոշումների նախագծերի վերաբերյալ դիտողություններ և առաջարկություններ չկան:
ՀՀ կառավարության 2015 թվականի փետրվարի 5-ի N 117-Ն որոշման 14-րդ կետում «Սույն կարգի 9-րդ, 11-րդ և 12-րդ կետերում» բառերը փոխարինել «Սույն կարգի 12-րդ կետում» բառերով:
	Ընդունվել է, կարգի 7-րդ կետում կատարվել է անհրաժեշտ լրացում:

Ընդունվել է ի գիտություն:

Ընդունվել է:

	2.
	ՀՀ արդարադատության նախարարություն
	«Գիտության և կրթության բնագավառներում նշանակալի նվաճումներ ունեցող քաղաքացիներին պարտադիր զինվորական ծառայության զորակոչից տարկետում տալու կարգը և պայմանները սահմանելու, Հայաստանի Հանրապետության կառավարության 2002 թվականի օգոստոսի 29-ի N 1394-Ն և 2015 թվականի փետրվարի 5-ի N 117-Ն որոշումներում փոփոխություններ կատարելու, ինչպես նաև Հայաստանի Հանրապետության կառավարության 2000 թվականի հունվարի 13-ի N 15 որոշումն ուժը կորցրած ճանաչելու մասին» ՀՀ կառավարության որոշման նախագիծ.
1. Նախագծի 1-ին կետով հաստատված հավելվածի /այսուհետ՝ հավելված/ 7-րդ կետի համաձայն՝ գիտության և կրթության բնագավառների զարգացման համար գերակա ճանաչված ոլորտներում քաղաքացիների ձեռքբերումները հաշվարկվում են բալային միավորների համակարգով՝ առավելագույնը 100 բալային միավորի սահմանաչափով: Պարտադիր զինվորական ծառայության զորակոչից տարկետում ստանալու իրավունք են ձեռք բերում առնվազն 80 բալային միավոր հավաքած քաղաքացիները: Գերակա ճանաչված յուրաքանչյուր ոլորտի համար սահմանվում են տարբեր բալային միավորներ: Բալային միավորների հաշվարկման մեթոդաբանությունը սահմանվում է հանձնաժողովի աշխատակարգում: 

Այս առումով, նկատի ունենալով այն հանգամանքը, որ հիշյալ կետում արդեն իսկ նախատեսվում են  գիտության և կրթության բնագավառների զարգացման համար գերակա ճանաչված ոլորտներում քաղաքացիների ձեռքբերումների բալային միավորների համակարգով հաշվարկելու վերաբերյալ դրույթներ, ուստի գտնում ենք, որ հիշյալ ոլորտներում քաղաքացիների ձեռքբերումների բալային համակարգով հաշվարկման մեթոդաբանության, ինչպես նաև գնահատման և եզրակացության կայացման անհրաժեշտ ընթացակարգերն անհրաժեշտ է սահմանել Հայաստանի Հանրապետության կառավարության որոշմամբ՝  խուսափելով տարկետման իրավունք ձեռք բերելուն հավակնող քաղաքացիների ընտրության  հարցում  սուբյեկտիվ մոտեցման հնարավորությունից և ապահովելով հիշյալ գործընթացի հրապարակայնությունը: 

2. Հավելվածի 7-րդ կետում  «գիտաժողովներին» բառից առաջ անհրաժեշտ է լրացնել «միջազգային» բառը՝ նկատի ունենալով նույն կետի դրույթները:
«Մշակույթի և արվեստի բնագավառներում նշանակալի նվաճումներ ունեցող քաղաքացիներին պարտադիր զինվորական ծառայության զորակոչից տարկետում տալու կարգը և պայմանները սահմանելու մասին» ՀՀ կառավարության որոշման նախագիծ.

1. Նախագծի 1-ին կետով հաստատված հավելվածի /այսուհետ՝ հավելված/ 5-րդ կետի 1-ին ենթակետի համաձայն՝ պարտադիր զինվորական ծառայության զորակոչից կարող են տարկետում ստանալ մշակույթի և արվեստի բնագավառներում օրենքով սահմանված կարգով Հայաստանի Հանրապետության պատվավոր կոչում ստացած քաղաքացիները, եթե հանդիսանում են սույն կետի 2-րդ ենթակետում նախատեսված առնվազն մեկ նախագծի հաղթող կամ մրցանակակիր, իսկ նույն կետի 2-րդ ենթակետի համաձայն՝ պարտադիր զինվորական ծառայության զորակոչից կարող են տարկետում ստանալ կատարողական արվեստի բնագավառի մրցութային կարգով անցկացվող միջազգային հեղինակավոր առնվազն երեք նախագծերի (մրցույթներ, մրցանակաբաշխություններ, փառատոներ, ցուցահանդեսներ) հաղթողներ կամ մրցանակակիրներ դարձած քաղաքացիները: Այս առումով հարկ ենք համարում նշել, որ մշակույթի և արվեստի բնագավառներում օրենքով սահմանված կարգով ՀՀ պատվավոր կոչում ստացած քաղաքացիներին պարտադիր զինվորական ծառայության զորակոչից տարկետում ստանալու իրավունք ունեցող անձանց շարքում ներառելը՝ այն պայմանավորելով սույն կետի 2-րդ ենթակետում նախատեսված առնվազն մեկ նախագծի հաղթող կամ մրցանակակիր լինելու հանգամանքի հետ, անհիմն է՝ հաշվի առնելով այն հանգամանքը, որ հիշյալ քաղաքացիները պարտադիր զինվորական ծառայության զորակոչից արդեն իսկ կարող են տարկետում ստանալ նույն կարգի 2-րդ ենթակետում նախատեսված պայմաններով: 

2. Հավելվածի 5-րդ կետի 3-րդ ենթակետի համաձայն՝ պարտադիր զինվորական ծառայության զորակոչից կարող են տարկետում ստանալ միջազգային հեղինակավոր հարթակներում/բեմերում և խոշոր միջոցառումներում (փառատոներ, համերգներ, ցուցահանդեսներ) պարբերաբար հանդես եկող քաղաքացիները: Մինչդեռ տվյալ դեպքում պարզ չէ և անհրաժեշտ է հստակեցնել, թե ինչ չափանիշներով և ում կողմից է որոշվելու, թե որ հարթակները կամ բեմերն են հեղինակավոր և ինչ պարբերականությամբ հանդես գալն է համարվում բավարար՝ հիշյալ հիմքով տարկետման իրավունք ստանալու համար: 

Նույն դիտողությունը վերաբերում է նաև հավելվածի 5-րդ կետի 2-րդ ենթակետում նախատեսված միջազգային հեղինակավոր նախագծերին:

Այս առումով, վերոնշյալ չափանիշների նախատեսման անհնարինության պարագայում,  առաջարկում ենք հիշյալ ոլորտում նույնպես ստեղծել հանձնաժողով և պարտադիր զինվորական ծառայության զորակոչից տարկետում տրամադրել վերջինիս կողմից տրված դրական եզրակացությունների հիման վրա:
«Սպորտի բնագավառում նշանակալի նվաճումներ ունեցող քաղաքացիներին պարտադիր զինվորական ծառայության զորակոչից տարկետում տալու կարգը և պայմանները սահմանելու մասին» ՀՀ կառավարության որոշման նախագիծ.
1. Նախագծի 1-ին կետով հաստատված հավելվածի 5-րդ կետի 3-րդ ենթակետի համաձայն՝ պարտադիր զինվորական ծառայության զորակոչից կարող են տարկետում ստանալ Հայաստանի Հանրապետության ֆուտբոլի ազգային հավաքականների (պատանեկան, երիտասարդական և մեծահասակների) անդամ հանդիսացող մարզիկներ, սակայն ոչ ավելի, քանի յուրաքանչյուր հավաքականից՝ 22 մարզիկ: Տվյալ դեպքում  անհրաժեշտ է հստակեցնել «ֆուտբոլի ազգային հավաքականների անդամ հանդիսացող մարզիկներ» հասկացության բովանդակությունը՝ նկատի ունենալով այն հանգամանքը, որ որպես կանոն ֆուտբոլի ազգային հավաքականը հաստատուն կազմով հանդես չի գալիս, մասնավորապես՝ յուրաքանչյուր հանդիպմանը ազգային հավաքանի կազմում կարող են ընդգրկվել նոր մարզիկներ, իսկ արդեն իսկ ընդգրկված և տարկետման իրավունք ստացած մարզիկները օբյեկտիվ պատճառներով /վնասվածքներ, մարզական պատրաստվածություն/ կարող են չհայտավորվել ազգային հավաքականի հաջորդ կազմում, իսկ տվյալ կարգավորման պարագայում արդեն իսկ սպառելով ընդամենը 22 մարզիկների տարկետման իրավունք տրամադրելու պայմանը՝ ֆեդերացիան զրկվում է հավաքականում ընդգրկված նոր մարզիկին տարկետման իրավունք տալու հնարավորությունից:

Հարկ է նաև նշել, որ հավելվածի 6-րդ կետով նախատեսված կարգավորման պայմաններում, համաձայն որի՝ եթե ներկայացված տեղեկատվության  /յուրաքանչյուր տարի/ համաձայն քաղաքացին ընդգրկված չէ համապատասխան ազգային հավաքականում, ապա ՀՀ սպորտի և երիտասարդության հարցերի նախարարությունը ՀՀ կառավարություն է ներկայացնում քաղաքացուն տրված տարկետումը դադարեցնելու մասին ՀՀ կառավարության որոշման նախագիծ, որի ընդունումից հետո քաղաքացին հայտարարված զորակոչի շրջանակներում ենթակա է պարտադիր զինվորական ծառայության զորակոչի, հիմնավորված չէ ազգային  հավաքականների կազմում ընդգրկված, սակայն օբյեկտիվ պատճառներով չհայտավորված մարզիկներին տրված տարկետումը դադարեցնելը՝ նկատի ունենալով այն հանգամանքը, որ ազգային հավաքական հրավիրված մարզիկը մեկ տարվա ընդմիջումից հետո կրկին անգամ կարող է  հրավիրվել հավաքականի կազմ: 

Միևնույն ժամանակ գտնում ենք, որ կարգավորման անհրաժեշտություն ունեն նաև ազգային հավաքականների կազմում չընդգրկված և այլ երկրների ներքին և միջազգային առաջնություններում մասնակցող մարզիկների պարտադիր զինվորական ծառայության զորակոչից տարկետում տրամադրելու հետ կապված հարաբերությունները:


	Ընդունվել է, նախագծում ներառվել են անհրաժեշտ կարգավորումներ:

Ընդունվել է:

Ընդունվել է, 5-րդ կետի 1-ին և 2-րդ ենթակետերը խմբագրվել են:

Ընդունվել է, ՀՀ մշակույթի նախարարության առաջարկության համաձայն նախատեսվել է հանձնաժողովի ստեղծում:

Ընդունվել է մասամբ, 5-րդ կետի 3-րդ ենթակետը խմբագրվել է, որի համաձայն տարկետման իրավունք է տրվում հավաքականի կազմում ընդգրկված մարզիկների ընդհա-նուր թվից ոչ ավելի, քան՝ պարտադիր զինվորական ծառայության զորակոչի ենթակա 22 մարզիկների:
Չափորաշիչը հիմնվում է ազգային հավաքականում ընդգրկված լինելու սկզբունքի վրա:

	3.
	ՀՀ մշակույթի նախարարություն
	«Մշակույթի և արվեստի բնագավառներում նշանակալի նվաճումներ ունեցող քաղաքացիներին պարտադիր զինվորական ծառայության զորակոչից տարկետում տալու կարգը և պայմանները սահմանելու մասին» ՀՀ կառավարության որոշման նախագիծ.
1. Որոշման հավելվածի 3-րդ կետը «դրանց պատճենները,» բառերից հետո լրացնել  «ինչպես նաև արվեստի և մշակույթի առնվազն երկու հեղինակավոր գործիչների (ՀՀ ժողովրդական արտիստ) երաշխա​վո​րագիր:» բառերով:
2. Որոշման հավելվածը 3-րդ կետից հետո լրացնել նոր` 4-րդ և 5-րդ կետեր հետևյալ բովանդակությամբ.

«4. Պարտադիր զինվորական ծառայության զորակոչից տարկետում ստանալու համար դիմած  քաղաքացու`  սույն կարգով նախատեսված պայմաններին բավարարելու հարցը որոշում է ՀՀ մշակույթի նախարարի հրամանով ստեղծված հանձնաժողովը: Հանձնաժողովում ընդգրկվում են արվեստի և մշակույթի հեղինակավոր գործիչներ և ՀՀ մշակույթի նախարարության ներկայացուցիչներ: Հանձնաժողովի անհատական կազմը և աշխատակարգը հաստատվում է  ՀՀ մշակույթի նախարարի հրամանով: Պարտադիր զինվորական ծառայության զորակոչից տարկետում ստանալու համար դիմած քաղաքացու փաստաթղթերը հանձնաժողովին ներկայացնում է Հայաստանի Հանրապետության մշակույթի նախարարության իրավասու ստորաբաժանումը:  

5. Հանձնաժողովն իր եզրակացությունը ներկայացնում է ՀՀ մշակույթի նախարարին»:

3. Որոշման հավելվածի 4-րդ կետի առաջին նախադասությունը շարադրել հետևյալ խմբագրությամբ.

«Հանձնաժողովի դրական եզրակացության դեպքում ՀՀ մշակույթի նախարարի հանձնարարությամբ  իրավասու ստորաբաժանման կողմից օրենքով սահմանված կարգով մշակվում և շրջանառվում է քաղաքացուն տարկետում տալու մասին Հայաստանի Հանրապետության կառավարության որոշման նախագիծ»:

4. Որոշման հավելվածի 5-րդ կետի 2-րդ ենթակետում «երեք» բառը փոխարինել «երկու» բառով:
5. Որոշման հավելվածի 7-րդ կետը «հիմք ընդունված պայմանները» բառերից հետո լրացնել «բացառությամբ մշակույթի և արվեստի բնագավառներում օրենքով սահմանված կարգով Հայաստանի Հանրապետության պատվավոր կոչում ունենալու պայմանի»:
6. Ելնելով վերոգրյալ առաջարկից ըստ հերթականության փոխել որոշման հավելվածի կետերի համարակալումը:
	Ընդունվել է, կարգի 2-4-րդ կետերը խմբագրվել են:

Ընդունվել է, կարգի 2-4-րդ կետերը խմբագրվել են:
Ընդունվել է, կարգի 2-4-րդ կետերը խմբագրվել են:

Չի ընդունվել, 7-րդ կետի 1-ին և 2-րդ ենթակետերը խմբագրվել են:

Ընդունվել է:

Ընդունվել է: 



	4.
	ՀՀ կրթության և գիտության նախարարություն
	«Գիտության և կրթության բնագավառներում նշանակալի նվաճումներ ունեցող քաղաքացիներին պարտադիր զինվորական ծառայության զորակոչից տարկետում տալու կարգը և պայմանները սահմանելու, Հայաստանի Հանրապետության կառավարության 2002 թվականի օգոստոսի 29-ի N 1394-Ն և 2015 թվականի փետրվարի 5-ի N 117-Ն որոշումներում փոփոխություններ կատարելու, ինչպես նաև ՀՀ կառավարության 2000 թվականի հունվարի 13-ի N 15 որոշումն ուժը կորցրած ճանաչելու մասին» ՀՀ կառավարության որոշման նախագիծ. 

1. Որոշման 2-րդ կետի 1)-ին ենթակետում «երկշաբաթյա» բառը փոխարինել «քսան օրյա» բառով իսկ «հանձնաժողով» բառից հետո լրացնել «(այսուհետ` հանձնաժողով)» բառերը:
2. Որոշման 4)-րդ ենթակետից հանել «սույն» բառը:
3. Հավելվածի 3-րդ կետում «(ուսումնառությունը) հաստատող» բառերից հետո լրացնել «, ինչպես նաև գիտական և (կամ) գիտատեխնիկական արդյունքները պարունակող (նկարագրող)» բառերը:
4. Հավելվածի 4-րդ կետում «փոփոխություններ» բառից հետո ավելացնել «և լրացումներ» բառերը և տեքստից հանել «տվյալ պետական մարմնի» բառերը:
5. Հավելվածի 6-րդ կետի համարակալումը փոխել 5-րդ կետով: Միաժամանակ անհրաժեշտ է հստակեցնել սույն կետի ձևակերպումները:
6. Լրացնել նոր` 6-րդ կետ (նոր համարակալմամբ) հետևյալ բովանդակությամբ` «6. ՀՀ տնտեսության զարգացման համար գերակա  ճանաչված ոլորտների մասնագիտությունների ցանկը` բակալավրիատի, մագիստրատուրայի և ասպիրանտուրայի կրթական ծրագրերի գծով, սահմանվում է Հայաստանի Հանրապետության կառավարության կողմից` Հայաստանի Հանրապետության կրթության և գիտության նախարարի ներկայացմամբ` համաձայնեցված Հայաստանի Հանրապետության պաշտպանության նախարարության հետ: Նշված ցանկը սահմանվում է յուրաքանչյուր տարվա համար` մինչև տվյալ տարվա մարտի 1-ը»:
7. Հաշվի առնելով նաև, որ «Գիտության և կրթության բնագավառների զարգացման համար գերակա ճանաչված ոլորտներ» ձևակերպումն ունի հստակեցման կարիք՝  առաջարկում եմ հավելվածի 7-րդ կետը շարադրել նոր խմբագրությամբ.
«7. ՀՀ տնտեսության զարգացման համար գերակա ճանաչված ոլորտների մասնագիտությունների գծով քաղաքացիների՝ գիտության և կրթության բնագավառների ձեռքբերումները հաշվարկվում են բալային միավորների համակարգով՝ առավելագույնը 100 բալային միավորի սահմանաչափով: Պարտադիր զինվորական ծառայության զորակոչից տարկետում ստանալու իրավունք են ձեռք բերում առնվազն 80 բալային միավոր հավաքած քաղաքացիները: Գերակա ճանաչված յուրաքանչյուր ոլորտի համար սահմանվում են տարբեր բալային միավորներ՝ առավել բարձր միավորներ նախատեսելով արդյունաբերության և բարձր տեխնոլոգիաների ոլորտների համար: Գերակա ճանաչված յուրաքանչյուր ոլորտի մասնագիտության գծով քաղաքացու ձեռքբերումների համար հիմք են համարվում՝ տվյալ մասնագիտության գծով վերջին երեք տարվա գիտական հրապարակումները (գրախոսվող գիտական ամսագրերում հոդվածներ, գիտաժողովների զեկույցներ), գիտակրթական նվաճումները՝ միջազգային հեղինակավոր գիտական մրցանակներ, Հայաստանի Հանրապետության Նախագահի մրցանակ, դպրոցականների առարկայական միջազգային օլիմպիադաների մրցանակներ, բարձրագույն ուսումնական հաստատություն ընդունվելու մրցույթների արդյունքներ, ավագ դպրոցի առաջադիմություն  (վերջին երեք պայմանները պետք է բավարարվեն միաժամանակ), բարձրագույն ուսումնական հաստատությունում ուսումնառության շրջանակներում միջին որակական գնահատականը, հանձնաժողովի հետ հարցազրույցը: Բալային միավորների հաշվարկման մեթոդաբանությունը սահմանվում է հանձնաժողովի աշխատակարգում:»: 

Առաջարկում ենք քննարկել նաև բարձրագույն կրթության յուրաքանչյուր աստիճանի համար առանձին, ինչպես նաև լրացուցիչ պայմաններ սահմանելու նպատակահարմարության հարցը:
«Մշակույթի և արվեստի բնագավառներում նշանակալի նվաճումներ ունեցող քաղաքացիներին պարտադիր զինվորական ծառայության զորակոչից տարկետում տալու կարգը և պայմանները սահմանելու մասին» ՀՀ կառավարության որոշման նախագիծ.

Հավելվածում հստակեցնել 5-րդ կետի 3-րդ ենթակետը՝ միջազգային հեղինակավոր հարթակներում/բեմերում և խոշոր միջոցառումներում պարբերաբար հանդես եկող քաղաքացուն տարկետում տրամադրելու նախապայմանները, պարզաբանելով նաև «միջազգային» և «հեղինակավոր» եզրույթները:

	Ընդունվել է:

Ընդունվել է:

Ընդունվել է:

Ընդունվել է:

Ընդունվել է, 5-րդ կետը խմբագրվել է:

Չի ընդունվել է, միաժամանակ 6-րդ կետը խմբագրվել է:

Ընդունվել է մասամբ, 7-րդ և 8-րդ կետերը խմբագրվել են:

5-րդ կետը խմբագրվել է ՀՀ արդարադատության ու ՀՀ կրթության և գիտության նախարարությունների առաջար-կությունների հիման վրա:

	5.
	ՀՀ սպորտի և երիտասարդության հարցերի նախարարություն
	«Սպորտի բնագավառում նշանակալի նվաճումներ ունեցող քաղաքացիներին պարտադիր զինվորական ծառայության զորակոչից տարկետում տալու կարգը և պայմանները սահմանելու մասին» ՀՀ կառավարության որոշման նախագիծ.
1. Նախագծի հավելվածի 5-րդ կետի 1-ին ենթակետի առաջին նախադասությունից հետո լրացնել. «օլիմպիական մարզաձևերի աշխարհի կամ Եվրոպայի առաջնություններում (մեծահասակների կամ երիտասարդների կամ պատանիների) կամ օլիմպիական խաղերում կամ եվրոպական խաղերում կամ պատանեկան օլիմպիական խաղերում կամ համաշխարհային ունիվերսիադայում կամ առաջիկա օլիմպիական կամ պատանեկան օլիմպիական խաղերի մասնակցության վարկանիշ ձեռք բերած (բացառությամբ ազատ ոճի ըմբշամարտ, հունա-հռոմեական ըմբշամարտ, ձյուդո, բռնցքամարտ, ծանրամարտ, թաեքվոնդո և WKF կարատե մարզաձևերի), 6-12-րդ տեղերը գրաված և առնվազն մեկ հաղթանակ տարած մարզիկներ,»: 
2. 6-րդ կետի առաջին նախադասությունից հետո լրացնել. «Պարտադիր զինվորական ծառայության զորակոչից տարկետում ստացած մարզիկը տարկետման չորս տարիների ընթացքում սույն կարգի 5-րդ կետի 1-ին և 2-րդ ենթակետերում նշված արդյունքներից որևէ մեկը ցուցաբերելու դեպքում տարկետումից հետո ազատվում է զինվորական ծառայությունից:»:
	Չի ընդունվել, քանի որ 5-րդ կետի 1-ին ենթակետում նախատեսված է համապատասխան մրցույթ-ներին մասնակցելու վարկանիշ ձեռք բերած մարզիկների տարկետումը:

Չի ընդունվել, քանի որ ազատման հետ կապված հարաբերությունները որոշման կարգավորման առարկայից դուրս են:

	6.
	ՀՀ առողջապահության նախարարություն
	«Մշակույթի և արվեստի բնագավառներում նշանակալի նվաճումներ ունեցող քաղաքացիներին պարտադիր զինվորական ծառայության զորակոչից տարկետում տալու կարգը և պայմանները սահմանելու մասին» ՀՀ կառավարության որոշման նախագիծ.

Նախագծի 5-րդ կետում առաջարկվում է «ձեռքբերումներ» բառը խմբագրել` համապատասխանեցնելով «Իրավական ակտերի մասին» ՀՀ օրենքի 36-րդ հոդվածի 4-րդ մասի պահանջներին:
«Սպորտի բնագավառում նշանակալի նվաճումներ ունեցող քաղաքացիներին պարտադիր զինվորական ծառայության զորակոչից տարկետում տալու կարգը և պայմանները սահմանելու մասին» ՀՀ կառավարության որոշման նախագիծ.

Նախագծի 3-րդ կետի «սպորտի բնագավառում» բառերն առաջարկում եմ հանել` հաշվի առնելով, որ սույն կետի սկզբում «համապատասխան բնագավառում» բառերն ինքնին ենթադրում են, թե դրույթը որ բնագավառին է վերաբերում:

Սույն նախագծի 5-րդ կետում առաջարկվում է «ձեռքբերումներ» բառը խմբագրել` համապատասխանեցնելով «Իրավական ակտերի մասին» ՀՀ օրենքի 36-րդ հոդվածի 4-րդ մասի պահանջներին:
«Գիտության և կրթության բնագավառներում նշանակալի նվաճումներ ունեցող քաղաքացիներին պարտադիր զինվորական ծառայության զորակոչից տարկետում տալու կարգը և պայմանները սահմանելու, Հայաստանի Հանրապետության կառավարության 2002 թվականի օգոստոսի 29-ի N 1394-Ն և 2015 թվականի փետրվարի 5-ի N 117-Ն որոշումներում փոփոխություններ կատարելու, ինչպես նաև Հայաստանի Հանրապետության կառավարության 2000 թվականի հունվարի 13-ի N 15 որոշումն ուժը կորցրած ճանաչելու մասին» ՀՀ կառավարության որոշման նախագիծ. 
Նախագծի նախաբանում առաջարկում եմ հստակեցնել իրավական հիմքերը` հիմք ընդունելով ՀՀ կառավարության 2004 թվականի ապրիլի 8-ի թիվ 541-Ն որոշման 3-րդ կետի ե) ենթակետի պահանջները: 

Սույն նախագծի 7-րդ կետում առաջարկվում է «ձեռքբերումներ» բառը խմբագրել` համապատասխանեցնելով «Իրավական ակտերի մասին» ՀՀ օրենքի 36-րդ հոդվածի 4-րդ մասի պահանջներին:

Առաջարկում եմ Նախագծի 8-րդ կետում հստակեցնել գիտության բնագավառում քաղաքացուն տրամադրվող տարկետման ժամկետները:


	Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

Ընդունվել է:

	7.
	ՀՀ ֆինանսների նախարարություն
	Որոշումների նախագծերի վերաբերյալ դիտողություններ և առաջարկություններ չկան:
	Ընդունվել է ի գիտություն:

	8.
	ՀՀ տնտեսական զարգացման և ներդրումների նախարարություն
	Որոշումների նախագծերի վերաբերյալ դիտողություններ և առաջարկություններ չկան:
	Ընդունվել է ի գիտություն:

	9.
	«Օրենսդրության կարգավորման ազգային կենտրոն» հիմնադրամ
	«Գիտության և կրթության բնագավառներում նշանակալի նվաճումներ ունեցող քաղաքացիներին պարտադիր զինվորական ծառայության զորակոչից տարկետում տալու կարգը և պայմանները սահմանելու, Հայաստանի Հանրապետության 2002 թվականի օգոստոսի 29-ի N 1394-Ն և 2015 թվականի փետրվարի 5-ի N117-Ն որոշումներում փոփոխություններ կատարելու, ինչպես նաև Հայաստանի Հանրապետության կառավարության 2000 թվականի հունվարի 13-ի N15 որոշումն ուժը կորցրած ճանաչելու մասին» ՀՀ կառավարության որոշման նախագիծ. 
Նախագծի հավելվածի 2-րդ կետի համաձայն՝ քաղաքացուն օրենքով սահմանված պարտադիր զինվորական ծառայության զորակոչից տարկետում տրվում է Հայաստանի Հանրապետության կառավարության որոշմամբ՝ Հայաստանի Հանրապետության կրթության և գիտության նախարարի հրամանով ստեղծված հանձնաժողովի կայացրած դրական եզրակացությունների հիման վրա: Համաձայն նույն հավելվածի 7-րդ կետի՝ գիտության և կրթության բնագավառների զարգացման համար գերակա ճանաչված ոլորտներում քաղաքացիների ձեռքբերումները հաշվարկվում են բալային միավորների համակարգով՝ առավելագույնը 100 բալային միավորի սահմանաչափով: Պարտադիր զինվորական ծառայության զորակոչից տարկետում ստանալու իրավունք են ձեռք բերում առնվազն 80 բալային միավոր հավաքած քաղաքացիները: Գերակա ճանաչված յուրաքանչյուր ոլորտի համար սահմանվում են տարբեր բալային միավորներ՝ առավել բարձր միավորներ նախատեսելով արդյունաբերության և բարձր տեխնոլոգիաների ոլորտների համար: Գերակա ճանաչված յուրաքանչյուր ոլորտում քաղաքացու ձեռքբերումների համար հիմք են համարվում՝ տվյալ ոլորտի վերաբերյալ հրապարակումները (մենագրություններ, գրախոսվող գիտական ամսագրերում հոդվածներ), գիտաժողովներին մասնակցությունը, գիտակրթական մրցանակները (միջազգային հեղինակավոր մրցույթներ, Հայաստանի Հանրապետության Նախագահի կողմից սահմանված մրցույթներ, դպրոցական կամ այլ բնույթի առարկայական օլիմպիադաներում հաղթանակներ), բարձրագույն ուսումնական հաստատությունում ուսումնառության շրջանակներում միջին որակական գնահատականը, հանձնաժողովի հետ հարցազրույցը: Բալային միավորների հաշվարկման մեթոդաբանությունը սահմանվում է հանձնաժողովի աշխատակարգում: 

Ընդհանուր առմամբ, նման համակարգի ներդրումը պարունակում է կոռուպցիոն ռիսկեր, քանի որ սահմանված չեն քաղաքացու ձեռքբերումների գնահատման հստակ չափորոշիչներ, հեղինակավոր գիտական ամսագրերի, միջազգային հեղինակավոր մրցույթների, միջազգային հեղինակավոր գիտաժողովների ցանկեր, ինչպես նաև բալային գնահատման հստակ մեխանիզմներ: 

Հետևաբար,  առաջարկվում է՝ 

1. Հանել Նախագծի 2-րդ կետը, իսկ Նախագծի հավելվածի 2-րդ կետը շարադրել  հետևյալ խմբագրությամբ. 
«2.Սույն կարգի համաձայն քաղաքացուն պարտադիր զինվորական ծառայության զորակոչից տարկետում տրվում է Հայաստանի Հանրապետության պաշտպանության նախարարի որոշմամբ՝ Հայաստանի Հանրապետության քաղաքացու դիմումի հիման վրա:»:
Ինչ վերաբերում է Հայաստանի Հանրապետության կրթության և գիտության նախարարի հրամանով ստեղծված հանձնաժողովի (այսուհետ` Հանձնաժողով) կողմից եզրակացության հիման վրա ՀՀ կառավարության կողմից տարկետում տալու կարգին, ապա սա ենթադրում է, որ տարկետում տալու հիմնական իրավասությունը տրվում է Հանձնաժողովին: Նախագծից ստացվում է այնպես, որ ՀՀ կառավարությունը որոշում է կայացնում այդ եզրակացության հիման վրա, սակայն մյուս կողմից էլ Նախագծում սահմանվում է, որ Հանձնաժողովը խորհրդակցական մարմին է, և նրա կայացրած եզրակացություններն ունեն խորհրդատվական բնույթ: Նման համակարգի ներդրումը ենթադրում է կոռուպցիոն ռիսկեր: Ուստի, առաջարկվում է Հանձնաժողովի կողմից տրվող եզրակացությունը հանել:
2. Նախագծի հավելվածի 3-րդ կետը շարադրել  հետևյալ խմբագրությամբ.
«3. Գիտության և կրթության բնագավառներում նշանակալի նվաճումներ ունեցող քաղաքացիները պարտադիր զինվորական ծառայության զորակոչից տարկետում ստանալու համար կարող են ներկայացնել դիմում Հայաստանի Հանրապետության պաշտպանության նախարարին մինչև յուրաքանչյուր տարվա ապրիլի 1-ը կամ հոկտեմբերի 1-ը: Դիմումին կից ներկայացվում են քաղաքացու անձը հաստատող և սույն կարգի համաձայն համապատասխան բնագավառում նշանակալի նվաճումները հաստատող փաստաթղթերի բնօրինակները:»:
3. Նախագծի հավելվածի 4-րդ կետը շարադրել  հետևյալ խմբագրությամբ.
«4. Սույն կարգի համաձայն՝ քաղաքացիները պարտադիր զինվորական ծառայության զորակոչից տարկետում ստանալու համար դիմումներն ու կից փաստաթղթերը ներկայացնում են Հայաստանի Հանրապետության պաշտպանության նախարարություն՝ տվյալ պետական մարմնի իրավասու ստորաբաժանման կողմից օրենքով սահմանված կարգով Հայաստանի Հանրապետության կառավարության որոշման նախագիծ մշակելու և շրջանառելու համար: Սույն կետում նշված Հայաստանի Հանրապետության կառավարության որոշման նախագիծը պաշտոնապես շրջանառության դնելու օրը որոշման նախագիծը տեղադրվում է նաև Հայաստանի Հանրապետության պաշտպանության նախարարության պաշտոնական կայքում՝ հրապարակային քննարկման նպատակով և ՀՀ իրավական ակտերի նախագծերի հրապարակման միասնական կայքում՝ www.e-draft.am:»:
4. Նախագծի հավելվածի 7-րդ կետում անհասկանալի է, թե ինչպես է Հանձնաժողովի կողմից գնահատվում քաղաքացու նվաճումները/ձեռքբերումները, ավելին, հիմնավորված չէ այն հանգամանքը, թե ինչու պետք է գերակա ճանաչված յուրաքանչյուր ոլորտի համար սահմանվեն տարբեր բալային միավորներ: Ուստի  առաջարկում ենք`
- հանել գնահատման  բալային համակարգը, փոխարենը հստակ սահմանել ՀՀ կառավարության կողմից ճանաչված միջազգային հեղինակավոր մրցույթների և Հայաստանի Հանրապետության Նախագահի կողմից սահմանված մրցույթների ցանկ  (նախատեսված ավագ դպրոցի սաների և 18 տարին լրացած անձանց համար), որոնցում հաղթած/մրցանակ/պատվոգիր ստացած ՀՀ քաղաքացիները կարող են ստանալ պարտադիր զինվորական ծառայության զորակոչից տարկետում, ընդ որում, տարկետումը պետք է տրվի սույն կարգի 8-րդ կետով սահմանված կարգով,
- սահմանել ՀՀ կառավարության կողմից ճանաչված օտարերկրյա պետությունների այն բարձրագույն ուսումնական կամ գիտակրթական հաստատությունների և մասնագիտությունների ցանկը, որոնցում ընդունված քաղաքացիներն տարկետում կստանան ուսումնառության ժամանակահատվածի համար: 
5. Նախագծի հավելվածի  8-րդ կետում հանել «բալային միավորներ հավաքած» բառերը:
«Մշակույթի և արվեստի բնագավառներում նշանակալի նվաճումներ ունեցող քաղաքացիներին պարտադիր զինվորական ծառայության զորակոչից տարկետում տալու կարգը և պայմանները սահմանելու մասին» ՀՀ կառավարության որոշման նախագիծ. 
1. Հավելվածի 2-րդ կետում կետը շարադրել  հետևյալ խմբագրությամբ.
«Սույն կարգի համաձայն քաղաքացուն պարտադիր զինվորական ծառայության զորակոչից տարկետում տրվում է Հայաստանի Հանրապետության պաշտպանության նախարարի որոշմամբ՝ Հայաստանի Հանրապետության քաղաքացու դիմումի հիման վրա:»:
2. 3-րդ կետը շարադրել  հետևյալ խմբագրությամբ.
«3. Սույն կարգի համաձայն մշակույթի և արվեստի բնագավառներում գործունեության համար պարտադիր զինվորական ծառայության զորակոչից տարկետում ստանալու համար քաղաքացին կարող է մինչև յուրաքանչյուր տարվա ապրիլի 1-ը կամ հոկտեմբերի 1-ը դիմում ներկայացնել Հայաստանի Հանրապետության պաշտպանության նախարարություն: Դիմումին կից ներկայացվում են քաղաքացու անձը հաստատող և սույն կարգի համաձայն համապատասխան բնագավառում նշանակալի նվաճումները հաստատող փաստաթղթերի բնօրինակները:»:

3. 4-րդ կետը շարադրել  հետևյալ խմբագրությամբ.

«4.Մշակույթի և արվեստի բնագավառներում քաղաքացու կողմից սույն կարգով սահմանված պայմանները բավարարելու դեպքում Հայաստանի Հանրապետության պաշտպանության նախարարության կողմից օրենքով սահմանված կարգով մշակվում և շրջանառվում է քաղաքացու տարկետում տալու մասին Հայաստանի Հանրապետության կառավարության որոշման նախագիծ: Սույն կետում նշված Հայաստանի Հանրապետության կառավարության որոշման նախագիծը պաշտոնապես շրջանառության դնելու օրը որոշման նախագիծը տեղադրվում է նաև Հայաստանի Հանրապետության պաշտպանության նախարարության պաշտոնական կայքում՝ հրապարակային քննարկման նպատակով և ՀՀ իրավական ակտերի նախագծերի հրապարակման միասնական կայքում՝ www.e-draft.am:»:
4. 5-րդ կետի 2-րդ ենթակետով սահմանել ՀՀ կառավարության կողմից ճանաչված այն միջազգային հեղինակավոր մրցույթների, մրցանակաբաշխությունների, փառատոների, ցուցահանդեսների ցանկերը (նախատեսված ավագ դպրոցի սաների և 18 տարին լրացած անձանց համար), որոնցում քաղաքացիների հաղթանակը հիմք կհանդիսանա  ՀՀ կառավարության կողմից տարկետում տալու համար, ընդ որում տարկետում տրամադրվում է համապատասխան ոլորտում ուսումնառության ժամկետով: 
5. 5-րդ կետի 3-րդ ենթակետը հանել, քանզի հստակեցված չէ, թե որոնք են հանդիսանում միջազգային հեղինակավոր հարթակներ/բեմեր և խոշոր միջոցառումներ (փառատոներ, համերգներ, ցուցահանդեսներ), ինչպես նաև հիմնավորված չէ այն դրույթը, թե ինչու նշված միջոցառումներին քաղաքացու պարբերաբար մասնակցությունը տարկետման տրամադրման հիմք պետք է հանդիսանա: Սա կարող է առաջացնել կոռուպցիոն ռիսկեր, քանի որ նման միջոցառումներին քաղաքացու մասնակցությունը հնարավոր է նաև ապահովել նյութական լրացուցիչ միջոցների ներդրմամբ, որն էլ հետագայում տվյալ քաղաքացուն հնարավորություն կընձեռի խուսափել զինծառայությունից: Բացի այդ, անհասականալի է, թե ինչու նման միջոցառումներին մասնակցությունը պետք է քաղաքացուն տարկետում տալու հիմք հանդիսանա, քանի որ նշված միջոցառումներին մասնակցությունը դեռևս չի կարող համարվել նվաճում, որը կնպաստի ոլորտի հետագա զարգացմանը:
6. 5-րդ կետը լրացնել նոր ենթակետով, որով սահմանել ՀՀ կառավարության կողմից գերակա ճանաչված ոլորտի զարգացման համար կարևորագույն նշանակություն ունեցող կառույցների ցանկ (ինչպես օրինակ՝ Ա. Սպենդիարյանի անվան օպերայի և բալետի ազգային ակադեմիական թատրոն) և այդ կառույցներում ՀՀ կառավարության կողմից գերակա ճանաչված ոլորտի զարգացման համար կարևորագույն նշանակություն ունեցող հաստիքների ցանկ (ինչպես օրինակ՝ Ա. Սպենդիարյանի անվան օպերայի և բալետի ազգային ակադեմիական թատրոնի մենակատարներ), որտեղ աշխատանքի ընդունված քաղաքացիները կստանան տարկետում պարտադիր զինվորական ծառայության զորակոչից սույն կարգի 6-րդ կետով սահմանված կարգով:
«Սպորտի բնագավառում նշանակալի նվաճումներ ունեցող քաղաքացիներին պարտադիր զինվորական ծառայության զորակոչից տարկետում տալու կարգը և պայմանները սահմանելու մասին» ՀՀ կառավարության որոշման նախագիծ. 
1. Հավելվածի 2-րդ կետը շարադրել հետևյալ խմբագրությամբ. «Սույն կարգի համաձայն քաղաքացուն պարտադիր զինվորական ծառայության զորակոչից տարկետում տրվում է Հայաստանի Հանրապետության պաշտպանության նախարարի որոշմամբ` քաղաքացու դիմումի հիման վրա, իսկ սպորտի բնագավառում թիմային մարզաձևերի շրջանակներում՝ նաև համապատասխան մարզաձևի ազգային ֆեդերացիայի նախագահի ներկայացմամբ:»:
2. 3-րդ կետը շարադրել  հետևյալ խմբագրությամբ.

«3. Սույն կարգի համաձայն համապատասխան բնագավառում գործունեության համար պարտադիր զինվորական ծառայության զորակոչից տարկետում ստանալու համար քաղաքացին, իսկ սպորտի բնագավառում թիմային մարզաձևերի շրջանակներում նաև համապատասխան մարզաձևի ազգային ֆեդերացիայի նախագահը, կարող է մինչև յուրաքանչյուր տարվա ապրիլի 1-ը կամ հոկտեմբերի 1-ը դիմում ներկայացնել Հայաստանի Հանրապետության պաշտպանության նախարարություն: Դիմումին կից ներկայացվում են քաղաքացու անձը հաստատող և սույն կարգի համաձայն սպորտի բնագավառում նշանակալի նվաճումները հաստատող փաստաթղթերի բնօրինակները:»:
3. 4-րդ կետը շարադրել  հետևյալ խմբագրությամբ.

«4. Սպորտի բնագավառում քաղաքացու կողմից սույն կարգով սահմանված պայմանները բավարարելու դեպքում Հայաստանի Հանրապետության պաշտպանության նախարարության կողմից օրենքով սահմանված կարգով մշակվում և շրջանառվում է քաղաքացու տարկետում տալու մասին Հայաստանի Հանրապետության կառավարության որոշման նախագիծ: Սույն կետում նշված Հայաստանի Հանրապետության կառավարության որոշման նախագիծը պաշտոնապես շրջանառության դնելու օրը որոշման նախագիծը տեղադրվում է նաև Հայաստանի Հանրապետության պաշտպանության նախարարության պաշտոնական կայքում՝ հրապարակային քննարկման նպատակով և ՀՀ իրավական ակտերի նախագծերի հրապարակման միասնական կայքում՝ www.e-draft.am:»:
4. 5-րդ կետի 1-ին ենթակետը շարադրել  հետևյալ խմբագրությամբ.

«1) օլիմպիական մարզաձևերի աշխարհի կամ Եվրոպայի առաջնություններում (մեծահասակների կամ երիտասարդների կամ պատանիների) կամ օլիմպիական խաղերում կամ եվրոպական խաղերում կամ պատանեկան օլիմպիական խաղերում կամ համաշխարհային ունիվերսիադայում 1-5-րդ տեղեր  գրաված ու առնվազն մեկ հաղթանակ տարած կամ առաջիկա օլիմպիական կամ պատանեկան օլիմպիական խաղերի մասնակցության վարկանիշ ձեռք բերած մարզիկներ: Սույն ենթակետում նախատեսված պայմանը կիրառելիս թենիս մարզաձևում Դևիսի գավաթի խաղարկությունը հավասարեցվում է մեծահասակների աշխարհի առաջնությանը, իսկ Եվրոպայի գավաթի խաղարկությունը հավասարեցվում է մեծահասակների Եվրոպայի առաջնությանը,»:
5. 5-րդ կետի 2–րդ ենթակետը շարադրել  հետևյալ խմբագրությամբ.

«2) ոչ օլիմպիական մարզաձևերից ուշու (բացառությամբ կատա-ների), սամբո մարզաձևերի աշխարհի կամ Եվրոպայի մեծահասակների կամ երիտասարդների առաջնությունում կամ եվրոպական խաղերում կամ համաշխարհային ունիվերսիադայում 1-3-րդ տեղերը գրաված ու առնվազն մեկ հաղթանակ տարած մարզիկներ և ոչ օլիմպիական մարզաձևերից ուշու (բացառությամբ կատա-ների), սամբո մարզաձևերում աշխարհի կամ Եվրոպայի պատանիների առաջնությունում 1-2-րդ տեղերը գրաված  և առնվազն մեկ հաղթանակ տարած մարզիկներ, շախմատի համաշխարհային օլիմպիադայում 1-5-րդ տեղերը գրաված ու առնվազն մեկ հաղթանակ տարած մարզիկներ կամ շախմատի համաշխարհային պատանեկան օլիմպիադայում 1-3-րդ տեղերը գրաված  և առնվազն մեկ հաղթանակ տարած մարզիկներ,»:

 
	Ընդունվել է մասամբ, նախագծում ներառվել է միավորների հաշվարկման մեթոդաբանությունը:

Չի ընդունվում, քանի որ օրենքի համաձայն տարկետում տալու որոշում կայացնում է ՀՀ կառավարությունը:

Ընդունվել է մասամբ, կարգի 2-րդ կետը խմբագրվել է:

Չի ընդունվել, քանի որ յուրաքանչյուր բնագավառի պատասխանատուն պետական կառավարման համապատաս-խան մարմինն է:

Չի ընդունվել:

Կարգի 7-րդ և 8-րդ կետերը խմբագրվել են ՀՀ արդարա-դատության ու ՀՀ կրթության և գիտության նախարարություն-ների առաջարկությունների հիման վրա:

Կարգի 7-րդ և 8-րդ կետերը խմբագրվել են:

Չի ընդունվել:

Չի ընդունվել:

Չի ընդունվել:

Կարգի 4-րդ կետը խմբագրվել է ՀՀ մշակույթի նախարարության առաջարկությունների հիման վրա:

Կարգի 5-րդ կետը խմբագրվել է ՀՀ մշակույթի նախարարության առաջարկությունների հիման վրա:

Կարգի 5-րդ կետը խմբագրվել է ՀՀ մշակույթի նախարարության առաջարկությունների հիման վրա:

Չի ընդունվել:

Չի ընդունվել:

Չի ընդունվել:

Չի ընդունվել:

Չի ընդունվել:

Չի ընդունվել:

	10.
	ՀՀ մարդու իրավունքների պաշտպան
	1. «Գիտության և կրթության բնագավառներում նշանակալի նվաճումներ ունեցող քաղաքացիներին պարտադիր զինվորական ծառայության զորակոչից տարկետում տալու կարգը և պայմանները սահմանելու, Հայաստանի Հանրապետության կառավարության 2002 թվականի օգոստոսի 29-ի թիվ 1394-Ն և 2015 թվականի փետրվարի 5-ի թիվ 117-Նորոշումներում փոփոխություններ կատարելու, ինչպես նաև Հայաստանի Հանրապետության կառավարության 2000 թվականի հունվարի 13-ի թիվ 15 որոշումն ուժը կորցրած ճանաչելու մասին» ՀՀ կառավարության որոշման նախագծի «Գիտության և կրթության բնագավառներում նշանակալի նվաճումներ ունեցող քաղաքացիներին պարտադիր զինվորական ծառայության զորակոչից տարկետում տալու կարգը և պայմանները» վերտառությամբ հավելվածի 2-րդ կետով սահմանվում է, որ վերը նշված կարգի համաձայն՝ քաղաքացուն օրենքով սահմանված պարտադիր զինվորական ծառայության զորակոչից տարկետում տրվում է ՀՀ կառավարության որոշմամբ՝ ՀՀ կրթության և գիտության նախարարի հրամանով ստեղծված հանձնաժողովի՝ սույն կարգի համաձայն կայացրած դրական եզրակացությունների հիման վրա: Միևնույն ժամանակ նույն մասով սահմանվում է նաև, որ Հանձնաժողովը ՀՀ կրթության և գիտության նախարարին կից խորհրդակցական մարմին է և նրա տված եզրակացություններն ունեն խորհրդատվական բնույթ:

Այսպես, մի դեպքում սահմանվում է, որ Կառավարության կողմից տարկետում տրվելու է Հանձնաժողովի կողմից տրված դրական եզրակացության հիման վրա, իսկ մյուս դեպքում նշվում է Հանձնաժողովի՝խորհրդակցական բնույթ ունենալու, այսինքն, եզրակացության ոչ պարտադիր լինելու վերաբերյալ։ 

Ներկայացված դրույթների համադրման արդյունքում, սակայն, հստակորեն չի երևում, թե Կառավարությունն արդյոք կաշկանդված է Հանձնաժողովի կողմից տրված դրական եզրակացությամբ, թե ելնելով վերջինիս խորհրդատվական բնույթից՝ Կառավարությունը կարող է չկայացնել տարկետում տրամադրելու որոշում՝ չնայած Հանձնաժողովի դրական եզրակացությանը։ Մյուս կողմից, Հանձնաժողովի կողմից բացասական եզրակացություն տալու դեպքում, արդյոք Կառավարությունը կարող է, այնուամենայնիվ, կայացնել տարկետում տրամադրելու մասին որոշում, թե՝ ոչ։
Միաժամանակ,Հանձնաժողովի ստեղծումը նախատեսվում է միայն գիտության և կրթության բնագավառներում նշանակալի նվաճումներ ունեցող քաղաքացիներին պարտադիր զինվորական ծառայության զորակոչից տարկետում տալու համար, իսկ մշակույթի և արվեստի, ինչպես նաև սպորտի բնագավառներում նշանակալի նվաճումներ ունեցող քաղաքացիներին պարտադիր զինվորական ծառայության զորակոչից տարկետում տալու համար քաղաքացին դիմում է ներկայացնելուհամապատասխանաբար մշակույթի և սպորտի նախարարներին։ 

Պարզ չէ նման տարբերակված մոտեցման ամրագրումը և այն ներկայացված չէ նախագծին կից ներկայացված հիմնավորումներով: 

2. «Մշակույթի և արվեստի բնագավառներում նշանակալի նվաճումներ ունեցող քաղաքացիներին պարտադիր զինվորական ծառայության զորակոչից տարկետում տալու կարգը և պայմանները սահմանելու մասին» ՀՀ կառավարության որոշման նախագծի «Մշակույթի և արվեստի բնագավառներում նշանակալի նվաճումներ ունեցող քաղաքացիներին պարտադիր զինվորական ծառայության զորակոչից տարկետում տալու կարգը և պայմանները» վերտառությամբ հավելվածի 5-րդ կետի 2-րդ ենթակետով սահմանվում է, որ պարտադիր զինվորական ծառայության զորակոչից կարող են տարկետում ստանալ կատարողական արվեստի բնագավառի մրցութային կարգով անցկացվող միջազգային հեղինակավոր առնվազն երեք նախագծերի (մրցույթներ, մրցանակաբաշխություններ, փառատոներ, ցուցահանդեսներ) հաղթողներ կամ մրցանակակիրներ դարձած քաղաքացիները։ Միևնույն ժամանակ նույն կետի 3-րդ ենթակետով սահմանվում է, որ պարտադիր զինվորական ծառայության զորակոչից կարող են տարկետում ստանալ միջազգային հեղինակավոր հարթակներում/բեմերում և խոշոր միջոցառումներում (փառատոներ, համերգներ, ցուցահանդեսներ) պարբերաբար հանդես եկող քաղաքացիները:

Սույն իրավակարգավորումներում օգտագործվող «հեղինակավոր», «խոշոր» և «պարբերաբար» արտահայտությունները որոշակի չեն և կարող են գործնականում տարակերպ մեկնաբանությունների առիթ հանդիսանալ։ Այս պարագայում հարց է առաջանում, թե արդյոք առկա է հեղինակավոր նախագծերի, հարթակների/ բեմերի և խոշոր համարվող միջոցառումների ցանկ, կամ վերջիններիս մասնակցության ինչ հաճախականությունն է համարվելու պարբերական։Այն խնդիրներ կառաջացնի թե՛ կիրառողի, թե՛ տարկետում ստանալու համար դիմած անձի համար:

Այս խնդրի հնարավոր լուծումներից մեկը կարող է լինել համապատասխան հանձնաժողովի ստեղծումը, ինչպիսին օրինակ նախատեսված է կրթության և գիտության բնագավառի համար, որը կմեկնաբանի կամ կսահմանի, թե որ հարթակները/բեմերն են համարվում հեղինակավոր, միջոցառումները՝ խոշոր, իսկ վերջիններիս մասնակցությունը՝ պարբերաբար։ Սակայն միայն նշվածը ևս չի կարող բավարար համարվել դրույթի որոշակիության տեսանկյունից:

Նույն կետի մեկ այլ՝ 1-ին ենթակետով սահմանվում է, որ պարտադիր զինվորական ծառայության զորակոչից կարող են տարկետում ստանալ մշակույթի և արվեստի բնագավառներում օրենքով սահմանված կարգով ՀՀ պատվավոր կոչում ստացած քաղաքացիները, եթե հանդիսանում են սույն կետի 2-րդ ենթակետում նախատեսված առնվազն մեկ նախագծի հաղթող կամ մրցանակակիր, այսինքն՝ կատարողական արվեստի բնագավառի մրցութային կարգով անցկացվող միջազգային հեղինակավոր առնվազն երեք նախագծերի (մրցույթներ, մրցանակաբաշխություններ, փառատոներ, ցուցահանդեսներ) հաղթողներ կամ մրցանակակիրներ դարձած քաղաքացիներ են։ 5-րդ կետի 3-րդ ենթակետով, ինչպես նշվեց, տարկետում կարող են ստանալ միջազգային հեղինակավոր հարթակներում/բեմերում և խոշոր միջոցառումներում (փառատոներ, համերգներ, ցուցահանդեսներ) պարբերաբար հանդես եկող քաղաքացիները: Վերը նշված ենթակետում անդրադարձ չկա տվյալ քաղաքացու կողմից 2-րդ ենթակետում նախատեսված որևէ նախագծի հաղթող կամ մրցանակակիր լինելու պահանջին, ինչն էլ առաջարկում ենք ևս մեկ անգամ քննարկել։ 

3. «Սպորտի բնագավառում նշանակալի նվաճումներ ունեցող քաղաքացիներին պարտադիր զինվորական ծառայության զորակոչից տարկետումտալու կարգը և պայմանները հաստատելու մասին» ՀՀ կառավարության որոշման նախագծի «Սպորտի բնագավառում նշանակալի նվաճումներ ունեցող քաղաքացիներին պարտադիր զինվորական ծառայության զորակոչից տարկետում տալու կարգը և պայմանները» վերտառությամբ հավելվածի 5-րդ կետի 1-ին և 2-րդ ենթակետերում, սահմանված է առնվազն մեկ հաղթանակ տարած լինելու լրացուցիչ պայմանը:
Տվյալ պարագայում հստակ չէ, թե ինչպես է մեկնաբանվում «հաղթանակ» եզրույթը: Տարբեր սպորտաձևերում «հաղթանակը» կարող է ունենալ տարբեր դրսևորումներ, իսկ որոշակի դեպքերում վերջնական արդյունքի հասնելու համար այն նույնիսկ կարող է անհրաժեշտ չլինել: Հետևաբար, առաջարկում ենք հստակեցնել և որոշակիացնել վերը նշված դրույթը։

Հավելվածի 5-րդ կետի 1-ին ենթակետով սահմանվում է, որ տարկետում ստանում են շախմատի համաշխարհային օլիմպիադայում 1-5-րդ տեղերը գրաված ու առնվազն մեկ հաղթանակ տարած մարզիկներ կամ շախմատի համաշխարհային պատանեկան օլիմպիադայում 1-3-րդ տեղերը գրաված  և առնվազն մեկ հաղթանակ տարած մարզիկներ: 
Այսպիսով, գրոսմայստերի կոչում նվաճած շախմատիստների համար տարկետում նախատեսված չէ, եթե առկա չեն նախագծում թվարկված պայմանները: Սակայն, հարկ է նշել, որ «գրոսմայստեր» կոչումն ըստ Շախմատի միջազգային ֆեդերացիայի (ՖԻԴԵ) կողմից սահմանված կանոնների՝ համարվում է ամենաբարձրը, սակայն, գրոսմայստերի կոչում ստանալու համար միշտ չէ, որ անհրաժեշտ է վերը նշված պայմանների առկայությունը։
Նախագծերով և դրանց հավելվածներով սահմանված չէ կարգավորում տարկետման համար դիմած քաղաքացու կողմից թերի դիմումի/փաստաթղթերի ներկայացման վերաբերյալ։ 
Առաջարկվում է կառավարության որոշումների նախագծերի Սպորտի բնագավառում նշանակալի նվաճումներ ունեցող քաղաքացիներին պարտադիր զինվորական ծառայության զորակոչից տարկետում տալու կարգը և պայմանները, Մշակույթի և արվեստի բնագավառներում նշանակալի նվաճումներ ունեցող քաղաքացիներին պարտադիր զինվորական ծառայության զորակոչից տարկետում տալու կարգը և պայմանները և Գիտության և կրթության բնագավառներում նշանակալի նվաճումներ ունեցող քաղաքացիներին պարտադիր զինվորական ծառայության զորակոչից տարկետում տալու կարգը և պայմանները վերտառությամբ հավելվածներում սահմանել կարգավորումներ առ այն, որ դիմումի և ներկայացված փաստաթղթերի թերի լինելու դեպքում այն վերադարձվի քաղաքացուն՝ սահմանելով բացթողումները շտկելուց հետո այն սահմանված ժամկետում կրկին ներկայացնելու հնարավորություն։
Նախագծով կարգավորում տրված չէ հանձնաժողովի և նախարարությունների կողմից քաղաքացու դիմումները չբավարարելու կամ դրական եզրակացություն չտալու դեպքում դիմող քաղաքացուն այդ մասին տեղեկությունների տրամադրման հարցին։

Պարզաբանման է ենթակա այն հարցը, թե արդյոք Հանձնաժողովի բացասական եզրակացություն տալու արդյունքում ներկայացնելու է վերջինիս մանրամասն հիմնավորումը, Հանձնաժողովի խորհրդատվական բնույթից ելնելով հնարավոր լինելու է կիրառել բողոքարկման ինստիտուտը, և, եթե՝ այո, ապա ինչ կարգով։   

Առաջարկվում է դիմումներին դրական ընթացք չտալու դեպքում այդ մասին գրավոր ծանուցել դիմում ներկայացրած քաղաքացուն՝ հիմնավոր և մանրամասն կերպով նշելով դիմումը մերժելու հիմքերի և պատճառների մասին՝ դրա համար ամրագրելով հստակ ժամկետ:
	Կարգի 2-րդ կետը խմբագրվել է:
ՀՀ մշակույթի նախարարության առաջարկության հիման վրա համապատասխան կարգը խմբագրվել է, իսկ սպորտի բնագավառի հետ կապված հանձնաժողովի ստեղծումն անիմաստ է, քանի որ չափանիշները հստակ սահմանված են:

Կարգի 5-րդ կետը խմբագրվել է ՀՀ մշակույթի նախարարության առաջարկության հիման վրա, գնահատումն իրականացվելու է հանձնաժողովի կողմից:

Կարգի 5-րդ կետը խմբագրվել է ՀՀ մշակույթի նախարարության առաջարկության հիման վրա:

«Հաղթանակ» տերմինը մեկնաբանվում է որպես մրցույթի շրջանակներում մեկ անձի կողմից մեկ այլ անձին հաղթած լինելու հանգամանք:

Նշանակալի նվաճումների ցուցանիշները նախատեսվել են ՀՀ սպորտի և երիտասար-դության հարցերի նախարա-րության ներկայացմամբ: 
Նվաճումների ցուցանիշները հիմնավորող հանգամանքները հստակ նախատեսված են կարգերում, որոնք հիմնավորվելու են համապատասխան փաստա-թղթերով: 
Ընդունվել է, կատարվել են համապատասխան լրացումներ:

	11.
	Նախագիծը տեղադրվել է www.e-draft.am կայքում՝ հանրային քննարկման նպատակով
	1. Արմեն Էլողլյան

Բարև ձեզ, ազգությամբ հայ ՌԴ քաղաքացիները, որոնք կարող են համարվել նաև ՀՀ քաղաքացիներ, (շնորհալի) երիտասարդներ որոնք սովորում են արտ.բուհերում (պետական պատվերով սովորող) որպես ՌԴ քաղաքացիներ, ովքեր ունեն տարկետումներ ՌԴ-ում, ՀՀ-ում ևս ճանաչվի այդ կարգի ուսանողների կամ գիտությունով զբաղվողների տարկետման հնարավորությունները:
	Նախագծերում փոփոխություն կատարված չէ:
Ներկայացված առաջարկությունը որոշման նախագծի կարգավորման առարկայից դուրս է: «ՀՀ քաղաքացիության մասին» ՀՀ օրենքի 13.1-ին հոդվածի պահանջների համաձայն՝ ՀՀ երկքաղաքացին Հայաստանի Հանրապետության համար ճանաչվում է միայն որպես ՀՀ քաղաքացի:

	
	
	Նարինե Զուրաբյան
31.01.2018 23:22:53

Առաջարկում եմ հանել հետևյալ նախադասությունը՝ «Գերակա ճանաչված յուրաքանչյուր ոլորտի համար սահմանվում են տարբեր բալային միավորներ՝ առավել բարձ միավորներ նախատեսելով արդյունաբերության և բարձր տեխնոլոգիաների ոլորտների համար»։ Այս դրույթի առկայությունը գրեթե անհնար կդարձնի գերակա ճանաչված մյուս ոլորտների գծով 80 բալային միավոր հավաքելու ու տարկետում ստանալու գործընթացը։
	Առաջարկությունն ընդունվել է:

Որոշման նախագծի հավելվածի 6-րդ կետը խմբագրվել է:

	
	
	Նարինե Զուրաբյան
31.01.2018 23:22:53

Առաջարկում եմ կատարել հասկացությունների հստակեցում՝ «Հայաստանի Հանրապետության կառավարության կողմից գերակա ճանաչված ոլորտներ» բառերը փոխարինելով «Հայաստանի Հանրապետության կառավարության որոշմամբ գերակայություններ ճանաչված ոլորտներ» բառերով: «Գիտական և գիտատեխնիկական գործունեության մասին» օրենքի 14-րդ հոդվածի 1-ին կետի «բ» ենթակետի համաձայն՝ ՀՀ կառավարությունը ճանաչում է գերակայություններ, ոչ թե գերակա ոլորտներ։ Վերջին նման որոշումն ընդունվել է 2014 թ․ դեկտեմբերի 25-ի նիստի N 54 արձանագրային որոշմամբ։
	Առաջարկությունն ընդունվել է:

Որոշման նախագծի հավելվածի 6-րդ կետում «գերակա» բառը փոխարինվել է «գերակայություն-ներ» բառով:


